
Коми Республикаын вичмӧдасны унджык сьӧм школаясын безопасносьтсӧ могмӧдӧм вылӧ
Велӧдан организацияясын дзоньтасян уджъяс нуӧдӧм вылӧ быд во кутасны содтӧд вичмӧдны 200 миллион шайтӧн. Пӧжарысь видзчысян важмӧм системаяс вежӧм вылӧ быдвося рӧскодыс содас нӧшта 100 миллион шайт вылӧ.
Та йылысь Коми Республикаса Юралысь Сергей Гапликов юӧртіс Россия Федерацияса Президентӧс Рытыв-Войвыв федеральнӧй кытшын (РВФК) полномочнӧй петкӧдлысь Александр Гуцанлы РВФК-са регионъясӧн юрнуӧдысьяскӧд селекторнӧй сӧвещание дырйи.
Сергей Гапликов юӧртіс, мый регионса став велӧдан организацияын эм позянлун, медым виччысьтӧмтор дырйи пырысьтӧм-пыр да колана ногӧн эвакуируйтны велӧдчысьясӧс.
“Ми водзӧ могмӧдам велӧдан организацияяссӧ видео пыр видзӧдан, доступ бӧрся контроль нуӧдан да сыӧн веськӧдлан системаясӧн, охраннӧй сигнализацияӧн да мукӧдторйӧн. Тайӧ могъяс вылӧ 2019 воын республикаса ӧтувъя сьӧмкудйысь вичмӧдӧма 258,9 миллион шайт. Уджъяссӧ эштӧдасны тайӧ во помӧдз”, - юӧртіс Коми Республикаса Юралысь.
2020-2022 вояс вылӧ республикаса сьӧмкуд бала серти пӧжарысь видзан сигнализация системаяс вежӧм вылӧ, кутшӧмъясӧс уджӧдан кадколастыс вевтыртӧ позянасӧ (10 во), быд во кӧсйӧны вичмӧдны 100 миллион шайт.
Таысь кындзи, примитӧма помшуӧм, мый серти 2020-2022 вояс чӧж быд во кутасны содтӧд вичмӧдны 200 миллион шайтӧн. Сьӧмсӧ веськӧдасны вочасӧн да капитальнӧя дзоньталӧмъяс нуӧдӧм вылӧ, мыйяс дырйи вежлаласны би проводъяс да дзоньталасны вевтъяс.

В Коми выделят больше денег на обеспечение безопасности в школах
По 200 млн рублей дополнительно будет ежегодно направляться на проведение ремонтов в образовательных организациях, ещё на 100 млн рублей увеличатся ежегодные расходы на замену устаревших систем пожарной безопасности.
Об этом Глава Республики Коми Сергей Гапликов проинформировал полномочного представителя Президента Российской Федерации в Северо-Западном федеральном округе Александра Гуцана на селекторном совещании с руководителями регионов СЗФО.
Сергей Гапликов сообщил, что во всех образовательных организациях региона обеспечена возможность проведения экстренной и безопасной эвакуации обучающихся в случае возникновения чрезвычайной ситуации.
«Мы продолжаем работу по оснащению образовательных организаций системами видеонаблюдения, контроля и управления доступом, охранной сигнализацией и другими системами безопасности. На эти цели в консолидированном бюджете республики на 2019 год выделено 258,9 млн рублей. Работы будут завершены до конца этого года», - проинформировал Глава Республики Коми.
При формировании проекта республиканского бюджета на 2020-2022 годы запланировано финансирование в объёме 100 млн рублей ежегодно на замену систем пожарной сигнализации, срок эксплуатации которых превысил предельно допустимый (10 лет).
Кроме того, принято решение о выделении дополнительно в течение 2020-2022 гг. ежегодно по 200 млн рублей на проведение текущих и капитальных ремонтов, в рамках которых будет заменена электропроводка и проведён ремонт кровель.

